
Kort opsomming: Proses wat gevolg moet word ten opsigte van ongeverifieerde werknemers
tydens die verpligte konkrete, fisieke verifiéring van alle werknemers van die
Wes-Kaapse Onderwysdepartement.

Onderwerp: Verpligte konkrete, fisieke verifiering van alle ongeverifieerde werknemers

1. Omsendbrief 0031/2025, gedateer 30 Oktober 2025, wat betrekking het op die verpligte,
omvatitende konkrete, fisieke verifiering van alle werknemers van die Wes-Kaapse
Onderwysdepartement (WKOD), het betrekking.

2. Die WKOD wil sy waardering uitspreek teenoor al die prinsipale, werknemers van
distrikskantore en Hoofkantoor, wat gedurende November 2025 hulp verleen het met die
voorbereiding en uitvoering van die konkrete, fisicke verifiering van WKOD-werknemers. Die
geverifieerde totaal is 98% van 45 507 werknemers.

3. Altesaam 2708 werknemers van die WKOD is op 30 November 2025, om redes wat

hieronder verskaf word, as ongeverifieerde werknemers gedokumenteer:

(a) Verlore Suid-Afrikaanse identiteitsdokumente (ID’s)/slim-ID-kaarte.

(b) Kraamverlof en langtermyn-ongeskiktheidsverlof.

(c) Afwesigheid tydens die konkrete, fisieke verifiéringsproses om ander redes as wat in
3(b) hierbo verskaf word.

(d) Vir inrigtinggebaseerde staatsdienswerknemers — geen afskrifte van ondertekende
pretasiebeoordelings vir die 2025/26-tydperk is tydens die konkrete, fisieke
verifiéringsproses verskaf nie.

(e) Virinrigtinggebaseerde opvoeders — die volgende is nie tydens die konkrete, fisieke
verifiéringsproses verskaf nie: Gehaltebeheerstelsel (GBS) vir Opvoeders: Summatiewe
Puntetelling vir Skool (Bylae E1), GBS vir Terapeute, Beraders en Sielkundiges:
Summatiewe Puntetelling vir Skool (Bylae Aé), en Gehalteversekeringstemplate vir
2025.

(f)  Bywoningsregisters vir November 2025 is nie verskaf nie.

4, WKOD-werknemers wat Suid-Afrikaanse burgers is, moet hul oorspronklike Suid-Afrikaanse
ID’s/slim-ID-kaarte aanbied. Versuim deur 'n WKOD-werknemers om hul oorspronklike Suid-
Afrikaanse ID/slim-ID-kaart aan te bied, kan tot gevolg hé dat sodanige werknemer se
salaris gevries word totdat die werknemer konkreet en fisiek geverifieer is — in
ooreenstemming met die voorgeskrewe optrede, soos uviteengesit in die Departement van
Staatsdiens en Administrasie se Omsendbrief 36 van 2025, gedateer 07 September 2025.

5. Werknemers wat weens verlore Suid-Afrikaanse ID’s/slim-ID-kaarte nie geverifieer kon word
nie, moet by die Departement van Binnelandse Sake om 'n tydelike ID aansoek doen of
moet bewyse indien dat die werknemer by die Departement van Buitelandse Sake om 'n
tydelike ID aansoek gedoen het. Let asseblief daarop dat dit 'n tussentydse maatreél is.
Wanneer die werknemer die oorspronklike Suid-Afrikaanse ID/slim-ID-kaart ontvang, rus die
onus op die werknemer om dit vir die verifieerders aan te bied. 'n Toegewing word egter
gemaak om werknemers wat hierdeur geraak word tot 31 Januarie 2026 te gun om hul Suid-
Afrikaanse ID’s/slim-ID-kaarte te bekom en geverifieer te word.

6. Verifieerders van distrikskantore en Hoofkantoor sal voortgaan om konkrete, fisieke
verifiérings van uitstaande gevalle deur middel van Microsoft Teams/WhatsApp of
konkrete, fisieke besoeke te doen in gevalle waar verifiéring in ooreenstemming met
Omsendbrief 0031/2025, gedateer 30 Oktober 2025, afgehandel kan word.

7. Die samewerking van alle WKOD-werknemers word op prys gestel.

